



SHËNIM SHPJEGUES SKK 14
Shënimet shpjeguese për Standardet e Kontabilitetit të Kosovës kanë për qëllim të japin informacion shtesë për Standardet dhe udhëzime teknike për sa i përket përdorimit dhe zbatimit të tyre. Në rast të ndonjë divergjence ndërmjet Shënimeve Shpjeguese dhe Standardeve, janë Standardet ato që mbizotërojnë

Ky SKK ka të bëjë me instrumentet financiare. Instrument financiar është çfarëdo kontrate që krijon një pasuri financiare të një ndërmarrje dhe një detyrim financiar të një ndërmarrje tjetër apo një instrument ekuiteti të ndonjë ndërmarrjeje tjetër. Në Kosovë ky SKK pritet që të zbatohet më drejtpërdrejtë tek trajtimi i investimeve, huave dhe të pranueshmeve.

Klasifikimet e Investimeve
Ekzistojnë katër klasifikime të investimeve:

1. Huatë dhe të pranueshmet që dalin nga ndërmarrja

2. Të mbajtura deri në skadim të afatit

3. Të tregtimit
4. Në dispozicion për shitje
Huatë dhe të pranueshmet që dalin nga ndërmarrja janë ato që krijohen duke i dhënën para, mallra apo shërbime drejtpërdrejt debitorit. Në pasqyrën e bilancit, ato barten në kosto të amortizuar, dhe i nënshtrohen aprovimit të dëmtimit.
Investimet e mbajtura deri në skadim të afatit janë ato të cilat ndërmarrja ka për qëllim dhe ka mundësi t’i mbajë deri në skadim të afatit. Investimet e mbajtura deri në skadim të afatit duhet të kenë pagesa fikse apo të përcaktueshme dhe afat të fiksuar. Investimet e ekuitetit nuk mund të klasifikohen si të mbajtura deri në skadim të afatit. Në pasqyrën e bilancit, investimet e mbajtura deri në skadim të afatit klasifikohen si afatshkurtëra ose afatgjata, varësisht nga data e skadimit të afatit. 

Investimet e tregtimit janë ato që fillimisht janë përvetësuar me qëllim të nxjerrjes së një profiti nga ndryshimet afatshkurtëra ne çmim. Edhe nëse një investim nuk shitet para skadimit të afatit, nëse kur është blerë është blerë për qëllime përfitimi, atëherë klasifikohet si investim tregtimi. Të gjitha investimet e tregtimit klasifikohen si investime afatshkurtëra në pasqyrën e të ardhurave. 

Investimet në dispozicion për shitje janë ato investime që nuk klasifikohen si hua dhe të pranueshme që dalin nga ndërmarrja, të mbajtura deri në skadim të afatit apo si të tregtimit. Nëse pritet shitja ose skadimi i afatit brenda një viti nga data e pasqyrës së bilancit investimi klasifikohet si pasuri kurrente, përndryshe ai klasifikohet si afatgjatë. Shembujt e investimeve në dispozicion për shitje janë investimet e ekuitetit të cilat ndërmarrja nuk ka ndërmend t’i tregtojë, siç janë aksionet e investimeve në një kompani tjetër të cilat janë dedikuar  që të mbahen për një periudhë të pacaktuar, dhe investimet që mund të mbahen deri në skadim të afatit, por që mund të shiten nëse është e nevojshme për t’i plotësuar nevojat e likuiditetit të ndërmarrjes. 

Kontabiliteti për blerje fillestare 

Blerjet e investimeve duhet që fillimisht të regjistrohen në kosto, duke përfshirë të gjitha komisionet e komisionerit ose tarifat e agjentit. Nëse një investim blehet ndërmjet dy datave të pagesës së interesit, çdo interes i shtuar duhet të evidentohet si interes i pranueshëm dhe jo si pjesë e kostos së investimit. 

Shembull i blerjes së investimit:

Investimi blehet nën këto kushte:

Vlera normative                                                     10,000

Premia e paguar                                                    150

Komisionet e komisionerit                                        50

Interesi i shtuar                                                       80

Shuma totale e paguar për blerjen                        10,280      

Kostoja e investimit është 10,200 dhe do të evidentohet si investim në regjistrat e kontabilitetit.  Interesi i shtuar i pranueshëm është 80 dhe do të evidentohet si pasuri e pranueshme në regjistrat e kontabilitetit.  Kur interesi merret, e pranueshmja e interesit do të eliminohet.

Raportimi në Pasqyrat Financiare i Investimeve të Mbajtura deri në Skadim të Afatit

Vlera e një investimi e dhënë në pasqyrën e bilancit varet nga klasifikimi i investimit. Investimet e klasifikuara si të mbajtura deri në skadim të afatit evidentohen në kosto të përvetësimit, të korigjuar për ndonjë amortizim apo dobësim. 
Kur çmimi i blerjes së një investimi është më i vogël sesa vlera normative, ka një zbritje. Investimi evidentohet sipas kostos dhe zbritja llogaritet si rritje e të ardhurave nga interesi dhe rritje në koston e investimit për shumën e të hyrave gjatë kohës së mbetur deri në skadim të afatit. Si rezultat, bilanci i investimeve në regjistrat e kontabilitetit është i baraartë me vlerën e tij normative në datën e skadimit të afatit. 

Kur çmimi i blerjes është më i madh se vlera normative, kjo është premi. Investimi evidentohet sipas kostos dhe premia llogaritet si rënie e të ardhurave nga interesi dhe rënie në koston e investimit për shumën e të hyrave gjatë kohës së mbetur deri në datën e skadimit të afatit. Si rezultat, kostoja e investimeve është e barabartë me vlerën normative në datën e skadimit të afatit. 

Shpenzimet e transaksionit siç janë komisionet e komisionerit të cilët i janë shtuar kostos së investimit poashtu amortizohen gjatë periudhës së mbetur deri në skadim të afatit. 

Në vijim është një shembull i kontabilitetit për një investim të blerë me zbritje.

Çmimi origjinal i investimit:                        9,200

Vlera e afatit:                                            10,000

Muaj të mbetur deri në skadim të afatit         16

Investimi evidentohet sipas çmimit të tij prej 9,200.  Duke supozuar një metodë amortizimi drejtvizore, zbritja prej 800 (10,000 - 9,200) amortizohet brenda 16 muajve të mbetur deri në skadim të afatit për transaksionin vijues mujor në regjistrat e kontabilitetit të ndërmarrjes:

              Debit     Bilanci i investimit                50

 kredit    Të ardhurat nga interesi      50

SKK thekson se duhet të përdoret një metodë e amortizimit  e quajtur metoda e shkallës efektive të interesit. Kjo metodë përdor një formulë të zbritjes për ta përcaktuar shumën e amortizimit për çdo periudhë të raportimit. Megjithatë, përveç nëse ndërmarrja ka një vëllim të konsiderueshëm të investimeve, diferenca në amortizim ndërmjet metodës më të thjeshtë drejtvizore dhe metodës së shkallës efektive të interesit nuk është diferencë materiale. Pritet që shumica e ndërmarrjeve në Kosovë do ta përdorin metodën drejtvizore nëse ato mbajnë një vëllim të vogël investimesh. 

Raportimi në Pasqyrën e Bilancit për Investimet e Tregtimit

Investimet e tregtimit raportohen sipas vlerës fer të tregut. Rritjet dhe rëniet e vlerës evidentohen në pasqyrën e bilancit si korigjime të kontos së investimeve dhe në pasqyrën e të ardhurave si humbje dhe përfitime.

Shembull i vlerësimit të investimit të tregtimit:

Një sigurim i blerë për tregtim më 1 Nëntor, XXX1 me një çmim prej 20,000 ka vlerë fer të tregut prej 19,500 për datën 31 Dhjetor, XXX1.  Pasqyra e bilancit e datës 31 Dhjetor, XXX1 do të reflektojë një bilanc prej 19,500 për sigurimin dhe pasqyra e të ardhurave do të përfshijë një humbje prej 500.  Transaksioni i kontabilitetit sipas korigjimit të regjistrit të investimit për vlerën fer të tregut është:

Debit    Humbje në investimet e tregtimit    500

Kredit   Investimet e tregtimit                       500

Ky transaksion e redukton bilancin e kontos së investimit të tregtimit deri në vlerën fer dhe e njeh rënien në vlerë si humbje në pasqyrën e të ardhurave.

Megjithatë, nëse vlera fer e një investimi të tregtimit nuk mund të përcaktohet ajo duhet të evidentohet sipas çmimit të amortizimit.  Për ta përcaktuar vlerën fer, duhet të ekzistojë një çmim i vlerësuar i tregut price në një treg aktiv në dispozicion për investimin, ose të ekzistojnë metoda të tjera për ta vlerësuar vlerën fer me saktësi të arsyeshme. 

Raportimi në Pasqyrën Financiare për Investimet në Dispozicion për Shitje

Investimet e klasifikuara si investime në dispozicion për shitje evidentohen sipas vlerës fer të tregut. Rritjet dhe rëniet e vlerës evidentohen në pasqyrën e bilancit si korigjime të kontos së investimit dhe në pasqyrën e të ardhurave si humbje dhe përfitime apo në seksionin e ekuitetit. Vini re që për investimet e zakonshme në dispozicion për shitje, ku vlera fer është e gatshme, ndërmarrja e ka një mundësi të raportimit të ndryshimeve në vlerën fer (a) në fitimin apo humbjen neto ose (b) në ekuitet derisa pasuria të shitet ose të hiqet në ndonjëmënyrë tjetër, në të cilën kohë fitimi dhe humbja kumulative raportohen në fitimin apo humbjen neto.
Shembull i vlerësimit të investimeve në dispozicion për shitje:

Një sigurim që është blerë dhe është klasifikuar si investim në dispozicion për shitje më 15 Nëntor, XXX1 me një çmim prej 32,000 ka një vlerë fer të tregut prej 33,500 me datën 31 Dhjetor, XXX1.  Pasqyra e bilancit e datës 31 Dhjetor, XXX1 do të reflektojë një bilanc prej 33,500 për sigurimin dhe pasqyra e të ardhurave do të përfshijë një fitim prej 1,500 (supozojmë që ndërmarrja ka vendosur t’i regjistrojë korigjimet në pasqyrën e të ardhurave).  Transaksioni i kontabilitetit sipas korigjimit të regjistrit të investimit në vlerën fer të tregut është:

Debit    Investimet në dispozicion për shitje
1,500

Kredit   Fitimi në investime                                   1,500

Ky transaksion e rrit bilancin e kontos së investimeve në dispozicion për shitje deri në vlerën fer dhe e njeh këtë rritje në vlerë si përfitim.

Megjithatë, nëse vlera fer e një investimi në dispozicion për shitje nuk mund të përcaktohet ajo duhet të evidentohet sipas kostos së amortizuar. Për ta përcaktuar vlerën fer duhet të ekzistojë një çmim i vlerësuar i tregut në një treg aktiv në dispozicion për investimin, ose metoda tjera për ta vlerësuar vlerën fer me saktësi të arsyeshme. 

Dobësimi

Nëse një instrument financiar i evidentuar sipas çmimit të amortizuar vuan një humbje afatgjatë në vlerë kjo konsiderohet si dobësim i vlerës së zërit. Vlera bartëse pastaj duhet të zbritet në pasqyrën e bilancit, duke njohur humbjen përkatëse në pasqyrën e të ardhurave. Humbja nga dobësimi duhet të njihet në pasqyrat financiare gjatë kohës kur ajo ka ndodhur. Humbja nga dobësimi është humbje afatgjatë në vlerë e identifikuar nga fluktuacionet më të larta sesa normale të çmimit të tregut, dhe me pritjen që humbja nuk do të kthehet me një përmirësim të vlerës në periudhën me të afërt.

Humbja afatgjatë mund të njihet nga këto ngjarje:

· Vështirësi të ndjeshme financiare të emetuesit

· Mospagimet apo kundërvajtjet në pagesat themelore ose ato të interesit

· Probabilitet i lartë i falimentimit ose riorganizimit financiar të emetuesit

Nëse është e mundshme që një ndërmarrje nuk do të jetë në gjendje të mbledhë të gjitha shumat e duhura principale dhe të interesit, atëherë ka ndodhur një dobësim. Shuma e humbjes është diferenca ndërmjet vlerës bartëse të zërit në regjistrat e kompanisë dhe shumës së rikuperueshme. Nëse situata që e ka shkaktuar dobësimin ndryshon, me një rekuperim të vlerës, shuma e humbjes mund të kthehet, por në asnjë rast nuk do të rezultojë në vlerë bartëse më të lartë se çmimi i amortizuar. 

Shtimet e interesit dhe dividendat 

Në investimet që prodhojnë interes, bëhen shtime për ta njohur interesin ashtu siç është fituar gjatë afatit të investimit. 

Në investimet e ekuitetit, dividendat evidentohen si të pranueshme dhe një shumë të ardhurash kur kompania emetuese e deklaron dividendën. Bilanci i pranueshëm hiqet kur të merret pagesa e dividendës. 

Emetuesi i një instrumenti financiar bartës të interesit duhet të shtojë dhe ta evidentojë shpenzimin e interesit.

Emetuesi i certifiktës së aksionit duhet t’i evidentojë dividendat si reduktim të fitimeve të mbajtura kur dividendat do të deklarohen.

Transakcioni i kontabilitetit kur të deklarohen dividendat është:

Debia      
Fitimet e mbajtura

Kredia         
Dividentat e paguara

Bilanci i paguar pastrohet kur të kryhet pagesa e dividendës.

Shitjet e letrave me vlerë
Përbrenda SKK 14, termi që zbatohet për heqjen e instrumenteve financiare prej raportimit financiar është mosnjohja. Mosnjohja ndodh kur ndërmarrja e humb kontrollin e të drejtave të instrumentit, veçanërisht përmes shitjes apo skadimit. Që të llogarisim në mënyrë të duhur për shitjen apo investimin, bilancet në disa konto që kanë të bëjnë me investimin duhet të rishikohen dhe të korigjohen nëse është e domosdoshme. Secili nga hapat e vijueshëm duhet të kompletohet kur të ndodh një shitje e investimit:

· Interesi duhet të mblidhet deri më datën e shitjes.

· Çfarëdo interesi i mbledhur duhet të eliminohet, gjithashtu edhe bilanci i kontos së investimeve. Shumat e pranuara që janë më të mëdha se sa vlera bartëse e investimit do të rezultojnë në fitim. Çfarëdo shumash të pranuara që janë më të vogla se vlera bartëse e investimeve do të rezultojnë në humbje. 

Për shembull, nëse siguria e ka vlerën bartëse prej 13,500, atëherë do të ekzistoj një interes i mbledhur prej 250 përkitazi me investimin dhe shuma totale e pranuar prej blerësit është 14,000, një fitim prej 250 në shitjen do të regjistrohet, me sa vijon: 

       
 
Debia     Paratë e gatshme                                  14,000

           

Kredia  
  Fitimi në shitjen investuese
                  250

Kredia    Investimi i gatshëm për shitje  

13,500




Kredia    Interesi i pranueshëm


     250

Sikur edhe një shembull, e ka një vlerë bartëse prej 13,500, ekziston një interes i mbledhur prej 750 përkitazi me investimin dhe shuma totale e pranuar prej blerësit është 14,000, një humbje prej 250 në shitjen do të regjistrohet, me sa vijon:

       
 
Debia     Paratë e gatshme                                   14,000

           

Debia     Humbja në shitjen investuese

     250

Kredia    Investimet e gatshme për shitje
 13,500




Kredia    Interesi i pranueshëm 


      750

Kontot e pranueshme 

Të pranueshmet përfshijnë ankesat për para, mallëra dhe shërbime, dhe pasuri të tjera jo para të gatshme prej firmave të tjera. Të pranueshmet klasifikohen si kurente apo jo kurente varësisht nga koha që ka mbetur deri në skadimin apo deri në datën e mbledhjes. Kontot e pranueshme të shpeshtën mbështeten vetëm nga faturat e shitjes. Shënimet e pranueshme zakonisht mbështeten nga shënimet e premtimeve zyrtare. Të pranueshmet e tregut janë shumat që janë borxh ndaj kompanisë për mallëra dhe shërbime të shitura në kursin normal të biznesit. Të pranueshmet që nuk vijnë nga tregu dalin nga shumë burime të tjera. 

Procesi i fitimeve është një burim i rëndësishëm i kapitalit dhe një burim kryesor i të pranueshmeve. Për shembull, shitjet të shpeshtën bëhen me kredi. E pranueshmja e regjistruar në shitje është një kërkesë në pasuritë e ndonjë firme tjetër. Çështjet kryesore të kontabilitetit lidhur me të pranueshmet janë njohja dhe vlerësimi. Mbledhja e të pranueshmeve është pasiguria e parë që ndikon në matjen dhe raportimin e të pranueshmeve. Efektet e mbledhjes pa marrë parasysh se a është regjistruar e pranueshmja apo jo (çështja e njohjes), dhe se në çfarë shume (çështja e vlerësimit). Të hyrat dhe të pranueshmet përkatëse regjistrohen vetëm nëse mbledhja është më se e dukshme se do të kryhet.

Njohja dhe matja e kontove të pranueshme 

Kontot e pranueshme janë shuma që janë borxh prej konsumatorëve për mallëra dhe shërbime të shitura në kursin normal të biznesit të një firme. Këto të pranueshme, gjithashtu quhen edhe të pranueshmet e tregut, mbështeten nga faturat e shitjes apo dokumentet e tjera, më mirë se sa nga shkrimi i premtimeve zyrtare. Këto të pranueshme përfshijnë shumat e pritura që të mblidhen qoftë gjatë vitit që ka të bëjë me pasqyërn e bilancit apo përbrenda ciklit operues të firmës, cilido që të jetë më i gjatë. Në përgjithësi një periudhë lejohet për pagesë, përtej së cilës datë kontoja konsiderohet borxh i kaluar. Kontot individuale të pranueshme për konsumatorët me bilancë të kredisë (prej parapagesave apo stërpagesave) klasifikohen dhe raportohen si detyrime. Këto bilance të kredisë nuk duhet të netohen kundrejtë kontove të pagueshme.

Matja e kontove të pranueshme të pambledhura 

Një ndërmarrje do të ketë blerës të cilët nuk paguajnë atë se çfarë i kanë borxh kompanisë. Kur kredia të zgjatet, disa konto të praueshme të pambledhura janë të paevitueshme. Në mënyrë që të mos e mbivlerësojmë vlerën e të pranueshmeve të saja, një ndërmarrje duhet të vleërsojë shumën e bilanceve të pambledhura dhe ta regjistrojë atë në kontot. Kjo zbaton principin e besueshmërisë kështu që vlera e të pranueshmeve të mos tej paraqitet. Principi i përputhjes kërkon që humbja prej të pambledhurave të njihet në periudhën e shitjes. Të pambledhurat e vlerësuara regjistrohen në shpenzimet e borxheve të papaguara, një shpenzim operativ shpeshherë klasifikohet si një shpenzim i shitjes. 

Që të llogarisim për shumën e vlerësuar të bilanceve të vlerësuara të pambledhura, një shënim korigjues nevojitet në fund të periudhës së kontabilitetit. Për shembull, nëse një kompani fillimisht vlerëson që 9,000 prej kontove të pranueshme janë të pambledhura, atëherë shënimi korigjues në vijim regjistrohet që të regjistroj shpenzimin e borxhit të keq:

Debia   Shpenzimi i borxhit të keq
9,000

Kredia  Lejimi për konto të dyshimta
9,000

Lejimi për konto të dyshimta është një kontra konto ndaj kontove të pranueshme dhe përdoret sepse indentiteti i disa kontove të pambledhura specifike është i panjohur në kohën e vleësimit. Kontoja neto e të pranueshmeve (pasi që ti heqim konton e lejueshme) është një vlerësim i vlerës së realizueshme neto të të pranueshmeve.

Dy ngjarje të tjera të ndërlidhura duhet të konsiderohen: (1) shlyerja e të pranueshmeve specifike dhe (2) mbledhja e një kontoje që më parë e kemi shlyer. Shënimi korigjues për shpenzimin e borxheve të dyshimta ka krijuar lejimin për kontot e dyshimta për kontot e ardhshme të pambledhura. Kur përcaktohen konto specifike se do të jenë të pambledhura, pjesa e lejimit nuk nevojitet më. Vlerësimi i borxhit të keq të paraqitur më parë ka njohur efektet ekonomike të shumave të ardhshme të pambledhura. Këto shlyerje të kontove specifike nuk i redukojnë pasuritë totale për më tej përveç nëse e tejkalojnë të vlerësuarit. Shlyerja ndodh atëherë kur mundësia e mbledhjes nuk i mbështet përpjekjet e mbledhjes.

Për shembull, shënimi në vijim regjistrohet nga një kompani duke vendosur që të mos bëj përpjekje të mëtutjeshme të një të pranueshme me një balanc prej 1,000:

Shënimi që të shlyejmë një konto specifike të pranueshme:

Debia   Lejimi për konto të dyshimta
1,000

Kredia  Kontot e pranueshme
1,000

Ky shënim nuk ndikon as në të ardhurat e as në shumën neto të kontove të pranueshme të vonuara. Më mirë, është kulminiacioni i procesit që filloi me korigjimin e shënimeve të shpenzimeve të borxheve të këqia. Shlyerja e të hyrave evidentohet vetëm pasi që firma ka ardhur në përfundim që kontoja nuk mund të merret. 

Në disa raste, shumat mund të merren në konto pas shlyerjes. Kj omund të ndodhë si rezultat i një përmirësimi në gjendjen financiare të klientit. Në këtë rast, të dhënat e shlyerjes kthehen mbrapa për ta rivendosur të pranueshmen, dhe evidentohet mbledhja e parave të gatshme. 

Për shembull, të supozojmë që kompania, të pranueshmët e të cilës janë shlyer është në gjendje të paguajë 600 në konto pas një kohe pasi që është evidentuar the previous ërite-off entry. Evidentohen këto të hyra:

TË dhënat për të rivendosur dhe për t’i mbledhur të pranueshmet e shlyera:

Debia   Kontot e pranueshme 
600

Kredia Lejimi për kontot e dyshimta
600

Debia   Paratë e gatshme
600

Kredia  Kontot e pranueshme
600

Debia dhe kredia e kontove të pranueshme evidenton rivendosjen e pjesshme dhe mbledhjen e kontos.

Vlerësimi i Shpenzimeve për Borxhet e Kqëija
Pasi që nuk është e mundur të parashihet se cilat konto nuk do të paguhen pas pregatitjes së pasqyrave financiare, është e nevojshme që të llogariten shumat që do t’i mbulojnë humbjet e vlerësuara. Natyrisht që vlerësimet mund të jenë të ndryshme. Në periudha të vështira financiare humbjet nga borxhet e dyshimta zakonisht janë më të mëdha se në periudhat e rritjes ekonomike. Mirëpo vendimi final mbi shumën e borxheve të dyshimta merretnga ana e menagjmentit. Ky vendim bazohet në vlerësimin objektiv të të pranueshmeve të kompanisë.  


Dy metodat e përgjithshme për të vlerësuar shpenzimet e borxheve të papaguara janë metoda e shitjes së kreditit (pasqyra e të ardhurave) dhe metoda e kontove të pranueshme (pasqyra e bilancit). Të dyja metodat janë të pranueshme. Objektiva e metodës së shitjes së krediteve është që të masë saktësisht shpenzimet e shkaktuara nga kontot e pambledhshme. Objektiva e metodës së kontos së të pranueshmeve është që ta masë saktësisht vlerën e reaizueshme neto të kontove të pranueshme. 

Krahasim ndërmjet Shënimeve të Pranueshme dhe Kontove të Pranueshme

Çështjet e kontabilitetit që kanë ndikim në shënime dhe në kontot e pranueshme janë të ngjashme. Njohja dha vlerësimi i shënimeve të pranueshme ndikohen nga mbledhshmëria. Në qoftë se mbledhshmëria e një shënimi, qoftë ai interes apo themelor, është në dyshim, atëherë shënimi duhet të kontrollohet nëse ka dobësimdhe vlera e shënimit duhet të shënihet për ta reflektuar vlerën e saj të pritur. Shuma e çdo shënimi të tillë njihet si humbje. 

Shpalosja

Ndërmarrja duhet të shpalosë nivelin e një rrezik-çmimi, kredie, likuiditeti ose rrjedhe të parave të gatshme të lidhur me instrumentet financiare të njohura dhe të panjohura. Këto shpalosje duhet të përfshijnë:

• Nivelin dhe natyrën e instrumenteve financiare, duke përfshirë pikat dhe kushtet e rëndësishme që mund të kenë ndikim në shmën, kohën dhe sigurinë e rrjedhave të parave në të ardhmen.

• Politikat e kontabilitetit dhe metodat e përdorura në raportimin e instrumenteve financiare.

• Ekspozimi ndaj rrezikut të shkallës së interesit nga pasuritë dhe setyrimet financiare që përfshijnë informacion mbi raportimin kontraktor ose datat e afateve dhe shkallët efektive të interesit.

• Vlera fer e tregut e instrumenteve financiare.

Për një shqyrtim më të detajuar të rreziqeve dhe kërkesave të shpalosjes referojuni SKK 14.   


